
Rootha Sa Chehra Leke Main Mandir Mein Pahunch Gaya
Nazar Padi Bhole Baba Ki Jeevan Sambhal Gaya
Dil Se Tu Karle Pukar, Bhole Baba Saath Mein
Darne Ki Kya Baat, Bhole Baba Saath Mein

Jai Shankar…………….Jai Shankar

Suna Hai Tune Lakhon Ki Kismat Banayi Hai
Na Jaane Meri Arzi Kahan Chhipaayi Hai
Mahadev Mere Mahadev Mere, Mujhe Teri Sharan Mein Rehne De
Kuch Dard Hai Mere Seene Mein, Mahadev Aap Se Kehne De
Din Ho Chahe Raat, Bhole Baba Saath Mein
Darne Ki Kya Baat, Bhole Baba Saath Mein

Jai Shankar…………….Jai Shankar

Suna Hai Shankar Dil Ke Nek Bando Se Pyar Karta Hai
Dil Ke Kareeb Rehke Saari Baat Suna Karta Hai
Bhakto Ke Chehre Ki Hansi Bhola Teri Badolat Hai
Sab Ho Jata Tere Bharose Tu Hi Sachchi Daulat Hai
Rakh Man Mein Vishwas Bhole Baba Saath Mein
Darne Ki Kya Baat, Bhole Baba Saath Mein

Jai Shankar…………….Jai Shankar

